
საქართველოს შავიზღვისპირეთის საკურორტო ზოლში  ტრანსმისიური დაავადებების გადამტანების საწინააღმდეგო სამუშაოები
დღეის მონაცემებით ტრანსმისიური დაავადებები მსოფლიოში გავრცელების ყველაზე მზარდი ტემპით გამოირჩევა.
საქართველოს შავიზღვისპირეთის საკურორტო ზოლში   დაფიქსირებულ გადამტანებს-კოღოებს (Aedes aegypti და Aedes albopictus) გადააქვთ ისეთი დაავადებები, როგორიცაა ზიკა, დენგე, ჩიკუნგუნია, ყვითელი ცხელება და სხვა. მსოფლიოში დენგეს ცხელებასთან, ჩიკუნგუნიას ცხელებასთან, ზიკას ვირუსთან ბრძოლის ერთადერთ ძირითად საშუალებას წარმოადგენს დაავადებების გადამტან კოღოსთან ბრძოლა. გარდა ამისა ჯანმრთელობის მსოფლიო ორგანიზაციამ ზიკას ვირუსი გამოაცხადა საფრთხედ. პრევენციის მიზნით ჯანმო-ს ევროპის რეგიონის დირექტორმა მოუწოდა სახელმწიფოებს დაავადებების აღმოცენება-გავრცელების პრევენციისთვის ქმედითი ღონისძიებების ჩატარებისკენ. აღსანიშნავია, რომ ტურიზმი ეკონომიკის მნიშვნელოვანი სეგმენტია და ზემოთ ჩამოთვლილი დაავადებების კერების გაჩენამ, ტურიზმის შემცირების გამო შესაძლოა გამოუსწორებელი ზიანი მიაყენოს ქვეყანის ეკონომიკას.
18.05.2015 წლის საქართველოს მთავრობის N1000 განკარგულებით, გასულ წელს დავაადებათა კონტროლის ეროვნული ცენტრის, მუნიციპალური ჯანდაცვის რაიონულ ცენტრებისა და სოფლის მეურნეობის სამინისტროს ფიტოსანიტარული სამსახურის მიერ ერთობლივად ჩატარდა გადამტანების საწინააღმდეგო ღონისძიებები საქართველოს საკურორტო ზოლში - ზუგდიდის, ლანჩხუთის, ოზურგეთის რაიონებში, ქალაქ ფოთში და აჭარის ავტონომიურ რესპუბლიკაში. ამ  სამუშაოების ფარგლებში დამუშავდა 6 200 000 მ2 საცხოვრებელი და არასაცხოვრებელი ფართი, 900 ჰა-მდე წყალსატევები და ტყისპირა ზოლი.
ამ ღონისძიებებმა ძალიან დადებითი გამოხმაურება ჰპოვა ადგილობრივ მოსახლეობაში.
2016 წელს მიღებულ იქნა გადაწყვეტილება გაგრძელდეს ეს სამუშაოები. 
გამოიცა პრემიერმინისტრის ხელმოწერით განკარგულება N500 (24.03.2016), „საქართველოს შავიზღვისპირა საკურორტო ზონაში ტრანსმისიური დაავადებების გადამტანებთან ბრძოლის ღონისძიებების გატარების თაობაზე“.
ამ განკარგულების მიხედვით გადამტანების წინააღმდეგ  ორჯერადად დამუშავდება  3 500 000 მ2 ფართობის (საცხოვრებელი და არასაცხოვრებელი)  შენობები, რაც ჯამში შეადგენს 7 000 000 მ2. ჩვენს მიერ შესყიდული ეკოლოგიურად უსაფრთხო სილფუტრინის ჯგუფის ინსეტიციდის ნარჩენი მოქმედების მინიმალური ვადა 3 თვეა და ორჯერადი დამუშავებით დავფარავთ დაავადებების ტრანსმისიის მთლიან სეზონს, რაც საქართველოსთვის შეადგენს 6-7 თვეს. პარალელურად სოფლის მეურნეობის სამინისტრო ამავე ტერიტორიაზე განახორციელებს კოღოების გამოჩეკის ადგილების - წყალსატევებისა და ტყისპირა ზოლების დამუშავებას. სოფლის მეურნეობის სამინისტრო,  სურსათის უვნებლობის სამსახურის ფიტოსანიტარიის დეპარტამენტის ძალებით ამავე ტერიტორიაზე განახორციელებს კოღოების გამოჩეკის ადგილების - წყალსატევებისა და ტყისპირა ზოლების დამუშავებას.  ღია სივრცეების დამუშავება მოხდება „თერმული ნისლის“ ტექნოლოგიით, ხოლო წყალსატევების საქართველოსთვის სრულიად ახალი, ეკოლოგიურად უსაფრთხო ბიოლოგიური პრეპარატით - bacillus thuringiensis var.israelensis-ით.
შენობების შიდა დამუშავებას შეასრულებენ:
ზუგდიდის მუნიციპალიტეტის საზოგადოებრივი ჯანმრთელობის ცენტრი
ანაკლიაში ორჯერადად დამუშავდება 410 000 მ2 ფართობი, განმუხურში  300 000 მ2. გარდა ამისა დამუშავდება სოფლები ერგეტა,  ცვანე  და ინგირი (ამ სოფელში დაფიქსირებულ იქნა Aedes aegypti და Aedes albopictus). ამ ტერიტორიაზე დასამუშავებელი ფართობების (დაახლოებით 1 000 000 მ2) მთლიანი მოცვისთვის მათ გადაეცემათ 500 კგ ინსექტიციდი სოლფაკი.
სენაკის მუნიციპალიტეტის საზოგადოებრივი ჯანმრთელობის ცენტრი
სამუშაოები ჩატარდებ ქ. სენაკში, ყოფილი საბჭოთა სამხედრო აეროდრომის დასახლებაში განთავსებულ აფხაზეთიდან იძულებით ადგილნაცვალ პირთა სამოსახლო ტერიტორიაზე. აღნიშნულ ტერიტორიაზე  განთავსებული შენობებისთვის საჭიროა 150 კგ სოლფაკი, რაც გულისხმობს 150 000 მ2 ფართობის ორჯერად დამუშავებას.
თვითმმართველი ქალაქ ფოთის საზოგადოებრივი ჯანმრთელობის ცენტრი
გადაეცამთ 1200 კგ სოლფაკი დაახლოებით 2 400 000 მ2 ფართობის დასამუშავებლად. 
ლანჩხუთის მუნიციპალიტეტის საზოგადოებრივი ჯანმრთელობის ცენტრი
სამუშაოები ჩატარდება გრიგოლეთის, ხიდმაღალას, წყალწმინდას და ყვავილნარის ტერიტორიაზე, სულ 600 000 მ2 ფართობი, რისთვისაც გადაეცემათ 300 კგ სოლფაკი.
ოზურგეთის მუნიციპალიტეტის საზოგადოებრივი ჯანმრთელობის ცენტრი
ოზურგეთის რაიონში  სამოქმედო ტერიტორია მოიცავს დასახლებულ პუნქტებს: ურეკი და შეკვეთილი და მათი მიმდებარე ტერიტორიები. ოზურგეთის რაიონს დაჭირდება 1 200 000 მ2 ფართობის დამუშავება რაც გულისხმობს 600 კგ ინსექტიციდი სოლფაკის გამოყენებას. აჭარის ავტონომიური რესპუბლიკის საზოგადოებრივი ჯანდაცვის ცენტრი
ძირითადი ტერიტორია, რომელიც იქნება მოცული - ზღვიდან პირველი განაშიანების ხაზია,  ბათუმში - რუსთაველის, ხიმშიაშვილის, ნინოშვილის, აფრასიძის, გორგილაძისა და ქავთარაძის  ქუჩები. ძირითადად დამუშავდება სარდაფები და სადარბაზოები. დიდი ბრენდირებული სასტუმროები  არ დამუშავდა, რადგან ისინი თავისი ძალებითა და სახსრებით ასრულებენ მსგავს სამუშაოებს.  
ხელვაჩაურის რაიონში დამუშავებულ იქნა სარფის, კვარიათის და გონიოს ზღვისპირა ზოლი.
ქობულეთში წინა წლის გამოცდილების გათვალისწინებით პირველ ზოლთან ერთად დამუშავდება განაშენიანების მესამე ზოლიც. 
დასამუშავებელი ტერიტორია აჭარისთვის განისაზღვრულია 1,500,000მ2-თ, რაც გულისხმობს 750 კგ ინსექტიციდ სოლფაკის გამოყენებას. 

